
1. KONTRATUAREN XEDEA

Baldintza teknikoen plegu hauen helburua da ondoko xedea duen zerbitzua lehiaketa irekiaren bidez 
kontratatzeko baldintza teknikoak ezartzea: Berbalagun Programaren koordinazioa eta kudeaketa. Hots, 
euskara eskola edo euskaltegietako ingurune formaletik kalera atera eta haren erabilera sustatzea helburu 
duen “Berbalagun” programa antolatzea eta abian jartzea Durangon, 2026-2027 ikasturtean zehar. 

Hala, egitasmoaren helburu nagusia euskaltzaleen mintza-taldeen bitartez, euskararen aldeko hizkuntza-
ohiturak sustatzea eta euskararen ezagutzatik erabilerara jauzi egitea izango da, batetik, durangarren 
euskara mailaren optimizazioa bultzatzeko eta, bestetik, herrian euskararen presentzia eta erabilera 
areagotzeko.

2. ZERBITZUAREN DESKRIBAPENA ETA JUSTIFIKAZIOA

Durangaldeko AEK-k jarri zuen martxan Berbalagun programa, 2003-2004 ikasturtean, Berbaro 
Elkartearen laguntzarekin, eta Durangoko Udalak egitasmoarekin bat egin du hasieratik. 23. Ikasturteari 
ekingo diogu orain, beraz.

Programaren helburua da euskara praktikatzeko aukera eskaintzea euskalduntze-prozesuan hizketarako 
gaitasuna garatzen  ari  diren  pertsonei.  Horretarako,  bidelari  (euskaldunberri)  eta  bidelagunez 
(euskaldunzaharrez) osaturiko 5-10 kideko taldeak osatzen dira, astean behin ordubete edo ordu eta 
erdiz euskara praktikatzeko. Horrez gain, eta osagarri modura, hainbat ekitaldi egiten dira ikasturtean 
zehar: irteerak, bisita gidatuak, mintzodromoa, hitzaldi edo tailerrak…

Gaur egun arte, programa horren Jarraipen Batzordea osatu izan dute Durangoko Udalak, Durangoko Udal 
Euskaltegiak, Durangaldeko AEK-k, Durangoko Hizkuntza Eskolak, Berbaro Elkarteak eta programaren 
dinamizatzaile-koordinatzaileak. 

Halaber, Berbalagun programa Euskararen Erabilera Indarerritzeko Durangoko Udalaren AROA planean 
txertatuta dago: “JM.1.1.3.3. Berbalagun bezalako programak sustatu (baita bere aldaerak ere): Oraingo 
kontratua amaitutakoan lizitaziora ateratzea berriz ere. Aurreko puntuari lotuta, euskara maila desberdina 
dutenei hau mintzatzeko aukera eskaintzea da helburua, aurreiritzi eta presiorik gabe. Orain arteko 
dinamikarekin jarraitu nahi da, Berbalagun proiektuaren bidez. Indarrean dagoen lau urteko kontratua 
amaitutakoan lizitaziora aterako da”.

3. ZERBITZUAREN EZAUGARRI ETA BALDINTZA TEKNIKOAK

Esleipendunak betebehar hauek bete beharko ditu, ezinbestean: 

1. Baldintza tekniko, ekonomiko eta administratiboen orri hauetan ezarritakoaren arabera beteko du 
kontratua. Halaber, esleipen honen xede den jarduera gauzatzeko, Durangoko Udalaren Euskara Sailak 
emandako aginduak beteko ditu. 

LIZITAZIOA Berbalagun programa koordinatu eta kudeatzeko zerbitzua kontratatzea
MOTA Zerbitzua
AGIRIA 03. Plegu teknikoa
ESPEDIENTEA 65/2025/KN_P1
SAILA Kultur Ekintza
ARDURADUN TEKNIKOA Amaia Aranaga Libano

2. Programaren helburu zehatz eta estrategikoak honako hauek dira:

- Durangoko 16 urtetik gorako euskaldunen arteko sare bat garatu eta kudeatzea, ahozko praktika-taldeen 
bidez zein euskarazko kultura- eta aisialdi jardueren bidez harremanak izan ditzaten.
- Udalerriko gazte eta heldu euskaldunak kontzientziatzea euskararen erabileraren garrantziaz.
- Udalerriko estereotipo erdaldunari aurre egitea, Durangon euskarari prestigioa eman ahal izateko.

Hala izanik, jarduera osoa euskara hutsean egingo da, eta euskararen erabilera eta euskararekiko 
atxikimendu positiboa sustatzeko motibagarria izango da.

3. “Berbalagun” egitasmoa 16 urtetik gorako euskararen gutxieneko gaitasun eta ulermen maila duten 
durangar guztiei zuzenduko zaie.

4. 2026-2027 ikasturtean, enpresa esleipendunak mintza-taldeak antolatu, aktibatu eta gainbegiratuko 
ditu. Hainbat irizpide hartuko ditu aintzat, hala nola, parte-hartzaileen gaitasun-maila, ordutegi-aukerak, 
zaletasunak… taldeak eratzeko.

Taldeen maiztasuna, ordutegia, eguna eta lekua esleipen-hartzaileak adostuko ditu partaideekin batera.

5. Programa gauzatzeko, esleipen-hartzaileak, gutxienez, dinamizatzaile-koordinatzaile bat izendatuko du, 
eta programaren garapen egokirako behar den materiala ez ezik, behar bezalako prestakuntza ere jarriko 
du langile horren esku.

6. Esleipen-hartzailea, egokitzat jotzen dituen baliabideak erabilita, ekimenean parte hartzeko interesa 
dutenen izen emateaz arduratuko da. Horretarako, euskalgintzan aritzen diren erakunde eta entitateekin 
koordinatuko da, besteak beste, Durangoko Udal Euskaltegia, Durangaldeko AEK, Durangoko Hizkuntza 
Eskola, Berbaro elkartea, herriko ikastetxeak…

Mintza-talde kopuruaren kudeaketak Euskara Sailak esleipenerako duen aurrekontua gaindituko balu, 
lehentasun-irizpide batzuk finkatuko lituzke azken honek.

Izen-ematea amaitu eta taldeak eratutakoan partehartzaile kopurua 60 pertsona baino txikiagoa baldin 
bada, esleipen prezioa % 20 murriztuko da. Halaber, izen-ematea amaitu eta taldeak eratutakoan 
partehartzaile kopurua 30 pertsonara iristen ez bada, Udalak erabaki ahal izango du programa bertan 
behar utzi eta kontratua amaitutzat ematea. Kasu horretan esleipendunak ez du kalte-ordainik jasotzeko 
eskubiderik izango.

7. Esleipen-hartzaileak, ekimena hastean eta urte osoan zehar, egitasmoaren funtzionamenduari buruzko 
txostena igorriko dio Euskara Sailari, eta, bertan, mintza-taldeen eta ekintzen kronograma, ordutegi eta 
abarren berri emango dio.

8. Durangoko Udalak ez du esleipendunaren esku inolako elementu pertsonalik jarriko, programaren 
kudeaketa operatiborako beharrezkoa izango den pertsonal teknikoa izan ezik.

9. Esleipendunak edozein arrazoirengatik gerta daitezkeen 7 egunetik gorako bajak berehala bete eta bere 
gain hartu beharko ditu, eta langileen ordezkapenaren berri ahalik eta lasterren jakinarazi beharko zaio 
Euskara Sailari.

10. Enpresa esleipendunak Durangoko Udalak erabaki ditzakeen kontrolak onartuko ditu. Horrez gain, 
jardueraren garapenari lotuta eskatu lekiokeen informazio eta agiri oro aurkeztu beharko ditu. 

Udalak programan izango duen presentzia, bai eta programaren jarraipena eta parte hartzea ere, Euskara 
Saileko langilearen esku egongo da.

Halaber, Udalak dagokion eskumena izango du zerbitzuaren prestazioa kontrolatzeko, baliabide materialak 
behar bezala erabiltzen direla eta zerbitzuaren erabiltzaileei tratu egokia ematen zaiela bermatzeko.

11. Esleipendunak, gutxienez, ikasturteko hiruhileko bakoitzean behin deituko du Berbalagun 
egitasmoaren Jarraipen Batzordea. Bertan, gutxienez, ondorengoek hartuko dute parte: Durangoko 
Udalak, Durangoko Udal Euskaltegiak, Durangaldeko AEK-k, Durangoko Hizkuntza Eskolak, Berbaro 
Elkarteak eta programaren dinamizatzaile-koordinatzaileak. Jarraipen Batzordean, ekintzak eta jardueren 
programa koordinatuko dira, iradokizunak aurkeztuko dira eta, azken batean, zerbitzua optimizatzea 
izango du helburu.

12. Esleipen-hartzaileak programaren etengabeko jarraipena egingo du ekimenak dirauen bitartean, eta 
ekimena bukatzean, ebaluazio- eta balorazio memoria (zerbitzuaren analisi kuantitatiboa eta kualitatiboa 
ahalbidetuko dituena) bidaliko du Euskara Sailera. Bertan, programan parte hartu duten eragile guztien 
balorazioak txertatuko dira eranskin modura.

13. Esleipen-hartzaileak jardueretan zehar eragin okerra izan dezakeen gertaera oro jakinaraziko dio 
Durangoko Udaleko Euskara Sailari, idatziz, honek behar den erabakia har dezan.

14. Kontratua kontratistaren arrisku eta benturara gauzatuko da.

15. Esleipen-hartzaileak zerbitzua emateko jarduerek eragindako kalte eta galerak ordaintzeko betebeharra 
izango du.

16. Esleipen-hartzaileak honako ardura hauek ditu: egindako lanek eta emandako zerbitzuek kalitate 
teknikoa izatea eta, kontratua gauzatzean, eginbeharren bat ez betetzeak, hutsegiteek, desegokiek edo 
ondorio metodo okerrek Administrazioari zein hirugarren batzuei eragin diezazkieketen ondorioengatik 
erantzutea. Esleipendunak kasu bakar batean ez du erantzun beharrik izango: akatsak Administrazioak 
emandako aginduen edo ezarritako baldintzen ondorio zuzena direnean.

17. Esleipen-hartzailearen ardura izango dira zerbitzua emateko beharrezko izan daitezkeen administrazio-
lizentzia edo baimenak, eta bere izenean eskatu beharko ditu.

18. Esleipen-hartzaileak, lansari osagarririk jasotzeko eskubiderik ez duela, kontratua ongi garatu eta 
betetzeko beharrezkotzat jotzen diren zerbitzuak eman beharko ditu, hala nola, lan- edo jarraipen-
bileretara joatea.

Kontratuaren prezioan sartuta egongo dira Berbalagun programa koordinatu eta dinamizatzeak eragindako 
gastu guztiak, joan-etorrien eta antzeko kontzeptuen gastuak barne. Ekintza osagarrien kostua 
kontratuaren preziotik kanpo geratzen da, Durangaldeko Mankomunitateak hartzen duelako bere gain 
gastu hau.

19. Esleipen-hartzaileak kontratatutako zerbitzuen ondorioz lortzen dituen datu guztiak isilpekoak izango 
dira, eta, beraz, ezin izango ditu inola ere zabaldu. Zabalduz gero, kalte-ordainak ordaindu beharko dizkio 
bai Durangoko Udalari, bai isildu beharra hausteak ekarritako kalte eta galerek erasandakoei.



      

Documento firmado electrónicamente (RD 167/2009), autenticado y verificable mediante el CSV: 
16340665532001026300 CSVak legeztatu eta egiaztatzen duen agiria, elektronikoki sinatua

20. Kontratua betetzeko beharrezkoa baldin bada esleipen-hartzaileak trataera automatizatua duten datu 
pertsonalak erabiltzea, datu pertsonalen babeserako indarrean dauden lege-arauetan ezarritakoa bete 
beharko da.

Esleipen-hartzaileak ezin izango ditu kontratuagatik eskuratzen dituen datu pertsonal automatizatuak 
kontratuarenaz beste xedearekin erabili, ez eta hirugarren batzuei utzi ere, gordetzeko baino ez bada ere.

Kontratuari dagokion zerbitzua burututa, erabilitako datu pertsonalak suntsitu egin beharko dira, 
Durangoko Udalak, agian gerora enpresa horrek beste zerbitzu batzuk eman ahal izango dizkiola ikusita, 
gordetzeko baimen idatzia ematen ez badio, behintzat; kasu horretan, datuak bost (5) urtez gorde ahal 
izango ditu, segurtasun-neurri egokiak beteta.

21. Esleipen-hartzaileak emakumeen eta gizonen arteko berdintasuna sustatzeko neurri egokiak aplikatu 
beharko ditu. Ildo horretatik, honako irizpide hauek hartu beharko dira kontuan: 

• Hizkuntzen erabilera ez-sexista egitea ahoz nahiz idatziz emandako mezuetan.
• Kontratua egikaritzen den bitartean erabiliko diren irudietan emakume eta gizonen presentzia orekatu 
eta ez estereotipatua bermatzea. 
• Edonorentzat erakargarriak izan daitezkeen jarduerak programatzea, bereizkeria saihestuta. 
• Hezkidetza sustatuko duten materialak erabiltzea.

Eginbehar honek funtsezko betebehar izaera izango du, Sektore Publikoko Kontratuei buruzko 9/2017 
Legearen 211. artikuluak xedatzen duena aitzat hartuta, eta hori ez betetzeak kontratua suntsiaraztea 
eragin dezake.

22. Programa gauzatzeko behin betikoz arduratuko den dinamizatzaile-koordinatzailearen datu 
pertsonalak, akademikoak eta prestakuntza ziurtatzen dituzten agiriak aurkeztu beharko ditu esleipen-
hartzaileak, horien artean, euskararen ezagutzan, gutxienez, C1 maila edo baliokidea duela egiaztatzen 
duen agiria.

23. Halaber, haurrak eta nerabeak babesteko sistema aldatzeari buruzko uztailaren 28ko 26/2015 Legeak 
xedatzen duenari jarraiki, nahitaezko eskakizuna izango da, adingabeekin ohiko harremanak izatea 
eskatzen duten lanbide eta jardueretara jo ahal izateko eta horietan jarduteko, epai irmo baten bidez 
espetxe-zigorrarekin kondenatua izan ez izana sexu-askatasun eta ukigabetasunaren aurkako 
delituengatik ─mota horretako delituen artean daude sexu-eraso eta -abusua, sexu-jazarpena, 
exhibizionismoa eta sexu-probokazioa, prostituzio- eta sexu-esplotazioa eta adingabeak galbideratzea─, 
ez eta pertsonen salerosketa-delituengatik ere. Horretarako, aipatutako lanbidea edo jarduera bete nahi 
duten pertsonek sexu delitugileen Erregistro Zentralaren ziurtagiri bat aurkeztu beharko dute, delitu 
horiengatik zigorrik jaso ez dutela egiaztatzen duena.

Ondorioz, programaren ardura hartuko duten langileek sexu-delitua egiteagatiko aurrekari penalik ez 
dutela egiaztatzen duten agiriak ere aurkeztuko dizkio esleipen-hartzaileak Durangoko Udalari.

24. Esleipen-hartzaileak Laneko Segurtasun eta Osasunari buruzko lege arauak bete beharko ditu, 
bereziki, 31/1995 Legea, Lan Arriskuen Prebentzioari buruzkoa, 39/1997 EDa eta berau garatzen duten 
gainerako araudiak.

Durangoko Udaleko Laneko Prebentzio Zerbitzuak, garatu beharreko jardueretan zehar, dagokien 
segurtasun- eta osasun-baldintzak bermatuko dituzten behar besteko jarduketa eta agiri eskatu ahalko 
ditu, eta esleipendunak proposatutako edo berak egokitzat jotako neurriak ezartzeko ardura izango du. 
Halaber, enpresa horretako langileen osasunaren babesa bermatu beharko dute neurriok.



      

Documento firmado electrónicamente (RD 167/2009), autenticado y verificable mediante el CSV: 
16340665532001026300 CSVak legeztatu eta egiaztatzen duen agiria, elektronikoki sinatua

25. Prestazioa ez bada behar bezala betetzen, aplikagarria izango da Sektore Publikoko Kontratuei 
buruzko azaroaren 8ko 9/2017 Legearen 192. artikulua.

26. Egitasmoa kudeatzeko esleipendunak, gutxienez, dinamizatzaile-koordinatzaile bat kontratatu, eta 
Gizarte Segurantzan alta emango du.

27. Ez da lan-loturarik egongo kontratua gauzatzen duen dinamizatzaile-koordinatzailearen eta Durangoko 
Udalaren artean. Hortaz, dinamizatzaile-koordinatzailea berariaz egongo da enpresa esleipendunaren 
agindupean, bai zuzendaritzari dagokionez, bai antolaketari dagokionez, legez ezarritako arlo eta ordena 
guztietan. Horrenbestez, esleipenduna izango da erantzule bakarra, eta behartuta egongo da kasuari 
ezargarri zaizkion legezko xedapen guztiak betetzera, batez ere kontratazioari, gizarte segurantzari, laneko 
arriskuen prebentzioari eta zergari buruzkoak; hala izanik, aipatutako dinamizatzaile-koordinatzaileak ez 
du inolako loturarik izango, ez juridikorik, ez lan-arlokorik, Durangoko Udalarekin, kontratuaren arabera 
egokiak diren eta legeak edota kontratuak agintzen dituzten kontrolatzeko eta ikuskatzeko gaitasunak 
alde batera utzita.

28. Kontratuaren xede diren lanak egin dituzten langileak ez dira, inondik inora, Durangoko Udaleko langile 
bihurtuko.

29. Baldintzen plegu honetan xedatutako edozein eginbehar betetzean sor litezkeen eragozpen edo 
atzerapenen aurrean esleipen-hartzaileak aldaketarik egin behar balu, Durangoko Udalari jakinarazi 
beharko lioke aldez aurretik, proposatutako aldaketa ontzat jo dezan.

30. Ezinbesteak bultzaturik edo aparteko arrazoiengatik ekimenaren aurrez aurreko mintza-taldeak edota 
jarduerak bertan behera utzi beharko balira, esleipen hartzaileak jarduera eta topaketa telematikoak eman 
daitezen ahalbidetu beharko du, zerbitzua bere osotasunean bermatu ahal izateko. Hori posible ez balitz, 
Durangoko Udalak ez du eman ez den zerbitzua ordainduko.

4. TALDE-AURREIKUSPENA ETA PROGRAMAREN FUNTZIONAMENDUA

Aurreko urteetako bide berari jarraikiz, 5-10 lagun arteko taldeak osatuko dira astean behin-edo, 
gutxienez, ordu betez elkartu eta euskaraz aritzeko. Nolanahi ere, aukera emango zaie astean behin baino 
gehiagotan elkartzeko, bai eta ordu batetik gorako topaketak egiteko ere. Horrez gain, Durangaldeko 
Berbalagun programaren barruan antolatutako talde, ekitaldi eta ekintza osagarrietan parte hartzeko 
aukera emango zaie Durangoko berbalagun kideei.

Beharrezkoa izanez gero, talde eta jarduera guztiz telematikoak ere egitea aurreikusten da.

Taldeetako partaide guztiek ardura bera izango dute; ez da emango irakasle ikasleen arteko harremanik, 
kideen artekoa baizik.

2025-2026 ikasturtean, 137 pertsonak parte hartu zuten programan, 10 taldetan banatuta. Horrenbestez, 
ildo berari jarraiki, lehiaketa honen bidez esleitzen den kontratuak 150-160 partehartzaile arteko 
kopuruari eman behar dio zerbitzua, orri hauetan ezarritako baldintza teknikoak betez.

Berbalagun programaren zerbitzuak, gutxienez, ondoko lanak hartuko ditu barne: 

• Antolaketa denboran:
Berbalagun programa ikasturtearekin batera garatuko da, hau da, irailetik ekainera bitartean.

• Izen-ematea:
o Izen-emateari dagozkion komunikazio-lanak egin.
o Interesdunei informazioa eman eta programa azaldu.
o Izen-ematea bideratu, parte-hartzaileen euskara maila baloratu eta taldekatu.
o Izen-emate kanpaina irailean egingo da.

• Taldeak martxan jarri eta jarraipena egin:
o Taldeak martxan jarri (helburuak eta dinamika azaldu).
o Taldeei jarraipena egin: taldeen egoera, noiz elkartzen diren, bajak, gorabeherak…
o Taldeak  urrian  jarriko  dira  martxan  eta  jarraipena  egingo  zaie,  gutxienez,  bertatik 

bertara hiru hilero; eta, telefonoz edo bide telematikoak erabiliz, hilero.

• Ekitaldiak eta ekintza osagarriak: Durangaldeko Berbalagun programaren barruan antolatutako 
ekintzetan parte hartzeko aukera emango zaie berbalagun kideei.

• Komunikazioa eta publizitatea. Enpresa esleipendunak zerbitzuaren berri emateko zein zerbitzuari 
lotuta antolatutako ekintzen berri emateko burutzen duen zabalkundeari dagozkion euskarri 
guztietan Durangoko Udalaren logotipoa txertatu beharko du, sustatzaile zein babesle gisa, 
kasuan-kasuan.

• Programaren jarraipena egiteko ondoko lanak egingo dira, gutxienez:
o Bilerak Jarraipen Batzordearekin ikasturte bakoitzean, gutxienez, hiru. Bilera horietan 

taldeen eta ekintzen jarraipen-txostena aurkeztuko du esleipendunak.
o Amaierako  memoria:  ikasturtearen  amaieran  amaierako  memoria  aurkeztuko  du 

esleipendunak.

5. GIZA BALIABIDEAK ATXIKITZEKO KONPROMISOA

Berbalagun programa behar bezala kudeatzeko dinamizatzaile-koordinatzaile bat (1) beharko dela 
aurreikusten da.

Lizitazio-hartzaileak konpromisoa hartuko du eskaintzen ponderazio-prozesuan kualifikazioagatik 
puntuazioa eman zaion profesionala kontratuaren exekuziorako atxikitzeko. Ezinbesteko arrazoiak direla 
eta profesional hori ordeztu beharko balitz, aurretik baloratutako kualifikazio-maila berbera edo goragokoa 
duen profesional batek ordezkatu beharko luke.

6. ZERBITZUA EMATEKO GIZA-BALIABIDEAK ETA BETE BEHARREKO GUTXIENEKO 
BALDINTZAK

Berbalagun programa koordinatu eta dinamizatzeko zerbitzua emateko lantaldea honela eratuko da:

o Dinamizatzaile-koordinatzailea: Berbalagun programa burutzeko ardura izango du.
o Lantalde teknikoa: laguntza eskainiko dio dinamizatzaile-koordinatzaileari. 

Berbalagun programa burutzeko ardura izango duen dinamizatzaile-koordinatzaileak gutxienez urtebeteko 

esperientzia egiaztatu beharko du Berbalagun edo antzeko jardueretan. Ziurtatzeko modua honakoa 
izango da: kontratatu duen erakundeko Zuzendaritzak izenpetutako ziurtagiria, lan egindako tokia, 
denbora eta betetako funtzioak zehaztuko dituena.

Lantaldea osatuko duten pertsonek eta Berbalagun programa burutzeko ardura izango duen 
dinamizatzaile-koordinatzaileak euskarazko C1 hizkuntza-eskakizuna edo baliokidea egiaztatuta izango 
dute, gutxienez.

Horrez gain, lantalde teknikoa osatuko dutenak pertsona trebatuak izango dira Helduen Euskalduntze 
Alfabetatzean eta euskararen erabilera sustatzeko jardueretan. Hori egiaztatzeko, lantalde teknikoan parte 
hartuko duten langileen curriculuma aurkeztu beharko du enpresa esleipendunak, aipatutako bi arlo 
horietan duten prestakuntza eta eskarmentu profesionala berariaz aipatuz.

Lantaldea osatuko duten pertsonek eta Berbalagun programa burutzeko ardura izango duen 
dinamizatzaile-koordinatzaileak sexu-delitua egiteagatiko aurrekari penalik ez dutela egiaztatzen duten 
agiriak ere aurkeztuko dizkio esleipen-hartzaileak Durangoko Udalari.

7. HIZKUNTZA-BALDINTZAK

Toki Erakundeei buruzko apirilaren 7ko 2/2016 Legearen 7.8. artikuluak xedatutakoaren arabera,

Herritarren hizkuntza-eskubideei eta euskararen eta gaztelaniaren hizkuntza-ofizialtasunaren erregulazioa 
betetzeari dagokienez trabarik gertatu ez dadin indarreko legeriak onartzen dituen zehar-kudeaketa 
moduetako baten bitartez zerbitzua emateagatik, toki-erakundeek egiten dituzten kontratuetan kasu 
bakoitzean beharrezkoak diren klausulak sartuko dira, hirugarren batzuek egikaritzen dituzten zerbitzu 
publikoetan helburu hauek bermatze aldera:

a) Kontratuaren xedeak bete dezala bere izaeragatik eta zerbitzuaren titularra den toki erakundearen 
ezaugarriengatik aplikagarria zaion hizkuntza-legeria. 

b) Herritarrak artatuak izan daitezela berek hautatzen duten hizkuntza ofizialean. 
c) Zerbitzua eman dadila, hizkuntza-baldintzei dagokienez, zerbitzuaren administrazio titularrari 

exijitu ahal zaizkion baldintza beretan.

Kontratu honen izaera aintzat hartuta, enpresa esleipendunak honako baldintza hauek bete beharko ditu:

• Programaren xede diren jarduera guztiak euskara hutsean emango dira. 
• Esleitutako zerbitzua emateko programaren parte-hartzaileei eta eragile guztiei zuzendutako idatzi 

guztiak (jarduerak, inprimakiak, jakinarazpenak, oharrak, kartelak, balorazio-inkestak...), 
behintzat, euskaraz egongo dira idatzita. 

• Programaren bukaeran, Durangoko Udalari bidali beharko zaion ebaluazio- eta balorazio-memoria 
euskara hutsean idatziko da. 

• Programa behar bezala garatzeko, dinamizatzaileak, gutxienez, euskararen C1 gaitasun-maila edo 
baliokidea duela egiaztatu beharko da.

• Durangoko Udalarekiko harremanak:
a) ahozko komunikazioetan euskara erabiliko da.
b) komunikazio idatziak euskaraz egingo dira.



      

Documento firmado electrónicamente (RD 167/2009), autenticado y verificable mediante el CSV: 
16340665532001026300 CSVak legeztatu eta egiaztatzen duen agiria, elektronikoki sinatua

Aipatutako hizkuntza-baldintzek derrigorrezko betebehar-izaera izango dute, Sektore Publikoko Kontratuei 
buruzko 9/2017 Legearen 211. artikuluak xedatzen duena aitzat hartuta, eta hori ez betetzeak kontratua 
suntsiaraztea eragin dezake.

8. EPEA

Kontratuak urtebeteko bi epealdiko iraupena izango du, sinatzen denetik zenbatzen hasita, eta urtebeteko 
bi luzapen egin ahal izango dira gehienez.

9. ORDAINKETA MODUA

Kontratatutako zerbitzuak emateagatiko ordainketa faktura bidez egingo da, kontratuaren arduradunak 
onartu ondoren. 

Faktura elektronikoki (FACE) aurkeztu beharko da esteka honetan: https://face.gob.es/es.

Hauek dira faktura elektronikoak egiteko beharrezkoak diren DIR 3 kodeak:

Kontabilitate bulegoa L01480274
Organo kudeatzailea L01480274
Izapidetze unitatea LA0023003

Elektronikoki izenpeturiko agiria

